
HUDUDLARDA AGROSANOAT MAJMUASINI KLASTER ASOSIDA ISHLAB 

CHIQARISHNI TASHKIL ETISH 

 

ОРГАНИЗАЦИЯ КЛАСТЕРНОГО РАЗВИТИЯ АПК В РЕГИОНАХ 

 

ORGANIZATION OF CLUSTER-BASED DEVELOPMENT OF THE AGRO-

INDUSTRIAL COMPLEX IN THE REGIONS 

    

Boboyev Akmal Choriyevich (Buxoro davlat texnika universiteti,  

“Iqtisodiyot va menejment” kafedrasi mudiri, iqtisodiyot fanlari nomzodi, professor)  

 

Annotatsiya 
Hududlarda agrosanoat majmuasini klaster asosida ishlab chiqarishni tashkil etishda iqtisodchi 

xorij olimlarning nazariy qarashlari, agrosanoat majmuasini barqaror va samarali rivojlantirishda 

milliy iqtisodiyotning ishlab chiqarish korxonalari bilan uzviy bog‘liqlikda rivojlanib borishi 

bo‘yicha takliflar keltirilgan. 

 Kalit so‘zlar: Agrosanoat majmuasi, hudud, mintaqa, qishloq xo‘jaligi, klaster, hududning 

raqobatbardoshligi, ishlab chiqarish barqarorligi, rivojlanish bloklari. 

 

Представлены теоретические взгляды зарубежных экономистов на организацию 

кластерного производства АПК в регионах, а также предложения по устойчивому и 

эффективному развитию АПК, при котором национальная экономика развивается в тесной 

связи с производственными предприятиями. 

Ключевые слова: Агропромышленный комплекс, территория, регион, сельское 

хозяйство, кластер, региональная конкурентоспособность, устойчивость производства, блоки 

развития. 

 

Theoretical views of foreign economists on the organization of cluster-based production of the 

agro-industrial complex in the regions, as well as proposals for the sustainable and effective 

development of the agro-industrial complex, are presented, in which the national economy develops 

in close connection with manufacturing enterprises. 

Key words: Agro-industrial complex, territory, region, agriculture, cluster, regional 

competitiveness, production sustainability, development blocks. 

 

Keyingi yillarda mamlakatimiz qishloq xo‘jaligini isloh qilish, xususan sohada davlat 

boshqaruvi tizimini takomillashtirish, bozor munosabatlarini keng joriy qilish, qishloq xo‘jaligi 

mahsulotlarini yetishtiruvchi, qayta ishlovchi va sotuvchi sub’ektlar o‘rtasidagi munosabatlarning 

huquqiy asosini mustahkamlash, sohaga investitsiyalarni jalb qilish, resurs tejamkor texnologiyalarni 

joriy etish hamda qishloq ho‘jaligi mahsulotlari ishlab chiqaruvchilarni zamonaviy texnikalar bilan 

ta’minlash borasida muayyan ishlar amalga oshirilmoqda. 

Shu bilan birga, qishloq xo‘jaligini rivojlantirish bo‘yicha uzoq muddatga mo‘ljallangan 

strategiyaning mavjud emasligi yer va suv resurslaridan samarali foydalanishga, sohaga 

investitsiyalarni keng jalb etishga, ishlab chiqaruvchilarning yuqori daromad olishiga va mahsulotlar 

raqobatbardoshligini oshirishga to‘sqinlik qilmoqda. 

O‘zbekiston Respublikasi qishloq xo‘jaligini rivojlantirishning 2020 - 2030 yillarga 

mo‘ljallangan strategiyasini amalga oshirish bo‘yicha O‘zbekiston Respublikasi Prezidentining 

Farmonida qishloq xo‘jaligi ishlab chiqarish jarayonini barqaror va samarali ravishda rivojlantirish 

zarurligini ko‘rsatadi. 

Hududning raqobatbardoshligini oshirish uchun innovatsion rivojlanishga yo‘naltirilgan 

klasterlarni shakllantirish va samarali faoliyatini ta’minlash lozim. Hududiy klasterlar dunyoning 



“YANGI O‘ZBEKISTON IQTISODIYOTI” jurnali 11-son 2025 yil 

47 

yetakchi davlatlari va mintaqalarining iqtisodiy rivojlanishida muhim o‘rin tutadi. Hududlarda 

agrosanoat majmuasini klaster asosida ishlab chiqarishni tashkil etish mehnat unumdorligining 

oshishiga, yangi ish o‘rinlari yaratilishiga, hududning innovatsion salohiyati ortishiga, raqobatdagi 

ustunliklar hamda mintaqaning investitsiyalar oqimini oshiruvchi imidji shakllanishiga yordam 

beradi. 

Klaster usulida ishlab chiqarish jarayonini tashkil etish XIX asrdan boshlab rivojlana 

boshlagan. Klaster usulida ishlab chiqarish jarayonini barqaror va samarali tashkil etishning 

zamonaviy nazariyasi XX asrning 80 yillarida to‘liq tashkil topgan.  

 Klaster usulida ishlab chiqarish jarayonini barqaror va samarali rivojlantirishning iqtisodiy va 

ijtimoiy mohiyatini ochib bergan olim Amerikalik iqtisodchi Maykl Porter hisoblanadi. Maykl Porter 

klaster asosida ishlab chiqarish jarayonini tashkil etilishi geografik, ya’ni hozirgi iqtisodiy mintaqalar 

xususiyatlaridan kelib chiqqan holda bir guruh ishlab chiqarish jarayoni omillari asosida o‘zaro 

bog‘liq bo‘lgan ixtisoslashgan ishlab chiqarish sub’ektlarini o‘zaro birlashmasida ko‘rgan.  

Klaster so‘zi bugungi kunda fanning turli xil sohalarida keng qo‘llaniladi. Klaster so‘zi 

inglizcha «cluster» so‘zidan olingan bo‘lib, u turli xil narsalar yoki odamlarning guruhi, birlashmasi 

degan ma’noni anglatadi. Iqtisodiyotda esa klaster deganda avvalo, hududiy jihatdan yaqin bo‘lgan 

hamda funksional jihatdan bir-biri bilan o‘zaro bog‘liq bo‘lgan turli xil subektlar, ya’ni tashkilotlar, 

ishlab chiqarish hamda xizmat ko‘rsatish korxonalari, ilmiy-tadqiqot va ta’lim maskanlarining 

birlashmasi tushuniladi [1]. Agrosanoat majmuasi qishloq xo‘jaligida ishlab chiqarishni iqtisodiy, 

mintaqaviy darajada barqaror rivojlantirishning klasterli yondashuvi yangicha boshqaruv 

texnologiyasi bo‘lib, ushbu yondashuv nafaqat alohida hudud yoki tarmoq, balki butun mamlakat 

raqobatbardoshligini oshirish imkoniyatini beradi. 

Jahon mamlakatlari miqyosida ishlab chiqarish jarayonini barqaror va samarali rivojlanib 

borishi uchun zarur bo‘lgan shart-sharoitlarni yaratilishi AQSh, Buyuk Britaniya, Italiya, Fransiya, 

Braziliya, Argentina, Kanada, Yaponiya, Hindiston, Avstraliya va Yevropa Ittifoqi hamda Janubiy 

Osiyo mamlakatlaridan Janubiy Koreya va boshqa mamlakatlarda ishlab chiqarish jarayonini 

progressiv usuli bo‘lgan klaster usulidan foydalanilmoqda.  

Klaster usulida ishlab chiqarish jarayonini barqaror va samarali ekanligini quyidagi rasmda 

keltirilgan. 

 
1-rasm [2]. Jahon mamlakatlarida soha yo‘nalishlari bo‘yicha asosiy klaster ishlab chiqarish 

usuli hissasi, 2020 yil bo‘yicha. 

Klaster nazariyasi XIX asrda dastlab nemis iqtisodchisi Iogan Genrix fon Tyunen va uning 

izdoshlari V.Launxard hamda A.Veberlar tomonidan ilgari surilgan. A.Marshall o‘zining “Iqtisodiyot 

fani prinsiplari” ishida tadqiqot ob’ekti tarzida shahar aglomeratsiyasi va industrial hududlarni tanlab, 

o‘tkazgan tadqiqotlarida samaradorlik va ishlab chiqarish geografik lokalizatsiyasi o‘zaro 

bog‘liqligini bayon etgan. U korxona va tashkilotlar samaradorligi ularning iqtisodiy zonalar yaqinida 

geografik joylashuviga bog‘liqligini isbotlagan. B.Lundval va B.Yonsonlar esa klaster nazariyasi 

bilan bog‘liq “rivojlanish bloklari” konsepsiyasini taklif etganlar hamda soha yoki hududiy ishlab 

chiqarish birlashmalari, butun mamlakat aholisini uzluksiz o‘qitish jarayoni milliy iqtisodiy yuksalish 

va raqobatbardoshlik manbai ekanligini ta’kidlaganlar [3]. Klaster nazariyasining zamonaviy talqini 

XX asrning 80-yillarida to‘laqonli shakllandi. M. Poter yirik raqobatbardosh kompaniyalar ma’lum 

hududlarda konsentratsiyalashuvga moyilligini empirik jihatdan isbotlagan. Raqobatbardosh 

kompaniya o‘z atrofidagi xo‘jalik sub’ektlariga qoniqarli ta’sir ko‘rsatishi, o‘z navbatida o‘zaro 

bog‘liq barcha hamkorlarning raqobatbardoshligini oshiruvchi muqobil muhit yaratishini bayon 

etgan. Uning fikricha “Klaster bu hududiy (geografik) jihatdan bir-biriga qo‘shni, o‘zaro bog‘langan, 

ma’lum sohada faoliyat ko‘rsatuvchi, umumiy maqsad yo‘lida bir-birini to‘ldiruvchi kompaniya va u 

bilan bog‘liq tashkilotlar guruhidir”. 

 Hozirgi jahonda rivojlangan mamlakatlarda erkin raqobat konsepsiyalariga asoslangan bozor 

iqtisodiyoti sharoitida rivojlanib borayotgan va rivojlanayotgan mamlakatlar oldida asosiy vazifa 

aholini iste’mol talablarini va qayta sanoat asosida ishlab chiqarishni tashkil etish uchun zarur bo‘lgan 

miqdorda qishloq xo‘jaligi mahsulotlarini ishlab chiqarish hozirgi davrning dolzarb muammosini 

tashkil etadi.  

Qishloq xo‘jaligi ishlab chiqarish jarayonini samarali va barqaror rivojlanib borishini 

ta’minlash uchun har bir iqtisodiy mintaqalarning tabiiy-iqlim sharoitlarini ilmiy asosda o‘rganish, 

ishlab chiqarish uchun zarur bo‘lgan  texnika va texnologiyalar bilan ta’minlashga, ulardan 

foydalanish, ishlab chiqarish agrotexnologiyalarini takomillashtirish hamda ishlab chiqarishni  

rivojlantirish uchun sarflanayotgan investitsiya va innovatsiyalarning samaradorlik darajalarini 

o‘rganib borish zarur.  

Iqtisodchi A.A.Mikroyan [4] klaster asosida ishlab chiqarishni  ishlab chiqarish kompaniyalari 

yirik birlashmalar atrofida tashkil etish, ishlab chiqarish texnologik tuzilmalarni birlashtirish ishlab 

chiqarish barqarorligini ta’minlaydi deb hisoblaydi. I.M. Daminskaya, A.S.Timofika [5] lar fikricha 

o‘zaro bog‘liqlik elementlaridan tashkil topgan ishlab chiqarishni bir yo‘nalishda tashkil etish ifoda 

etadi. Ishlab chiqarish jarayonini moslanuvchanligi mulk egaligini saqlagan holda ishlab chiqarish 

sub’ektlaridan yuqori iqtisodiy natijalarni olishga qaratilgan bo‘ladi, ya’ni agrosanoat klasteri 

mustaqil sub’eklaridan tashkil topib umumlashgan holda ishlab chiqarish jarayonini tashkil etadi deb 

hisoblaydilar.  

Iqtisodchi Ye.A.Bobrova [6] qishloq xo‘jaligida agrosanoat klasteri asosida ishlab chiqarishni 

tashkil etish, uning iqtisodiy ko‘rsatkichlarining o‘sib borish natijasida iqtisodiy mintaqalarda ishlab 

chiqarishni rivojlantirish omillarini  ko‘rib chiqgan. B.I. Davlatov va N.A Akbarxodjaeva [7] lar 

iqtisodiy klasterni o‘ziga xos xususiyatlarini o‘rganish asosida uni tashkil etish va rivojlantirish 

darajasini oshirish uchun ishlab chiqarish maydonlarni tashkil etishni integratsiyalashuvi asosida 

klasterlashtirishni ishlab chiqarish zarurligini ko‘rib chiqqanlar.  

Agrosanoat majmuasi asosida ishlab chiqarish jarayonini iqtisodiy ko‘rsatkichlarini xo‘jalik 

ishlab chiqarish qobiliyatini ifoda etuvchi iqtisodiy ko‘rsatkichlar asosida uni takror ishlab chiqarish 

jarayonida mavjud bo‘lgan salbiy iqtisodiy ko‘rsatkichlarini ta’sir etishini oldini olish agrosanoat 

klasteri asosida ishlab chiqarishning samarali rivojlanib borishini ta’minlaydi. Agrosanoat klasteri 

asosida ishlab chiqarish jarayonlarini iqtisodiy mintaqalarda tashkil etishdan asosiy maqsad 

agrosanoat majmuasi asosida iqtisodiy mintaqalarda qishloq xo‘jaligi tarmoqlarida ishlab chiqarishni 

tashkil etish nafaqat mavjud tabiiy va iqlim sharoitlaridan samarali va barqaror rivojlantirishni tashkil 

etish, balki qishloq joylarida mavjud bo‘lgan mehnat resurslaridan samarali foydalanishni 

motivatsiyalashtirish orqali, qishloq aholisini iqtisodiy va ijtimoiy jihatdan turmush sharoitlarini 

yaxshilash agrosanoat asosida ishlab chiqarishni tashkil etish darajasiga bog‘liq. 

Agrosanoat majmuasini barqaror va samarali rivojlantirish milliy iqtisodiyotni barcha ishlab 

chiqarish korxonalari bilan uzviy bog‘liqlikda rivojlanib boradi. Birinchi navbatda agrosanoat 

majmuasini hozirgi zamon talablariga javob beradigan innovatsion ishlab chiqarish vositalari bilan 

ta’minlanishi barqaror va samarali bo`lishini ta’minlaydi.  

Qishloq jarayonida qishloq xo‘jaligi ishlab chiqarishini innovatsion agrosanoat majmuasi 

asosida tashkil etish mahalliy mehnat resurslarini yil davomida ishlashlari uchun zarur bo‘lgan 

mehnat qilish sharoitini yaratadi. Bu qishloq aholisini ijtimoiy yashash sharoitlarini yaxshilanib 

borishini ta’minlaydi. 

Agrosanoat asosida ishlab chiqarish jarayonini rivojlanib borishini ta’minlashda davlat 

tomonidan ishlab chiqarish aholini iste’mol mahsulotlarini ishlab chiqarishi rivojlanib borishida, 

aholini oziq-ovqat mahsulotlarini ishlab chiqarish ham agrosanoat majmuasi asosida qishloq xo‘jaligi 

ishlab chiqarish tarmoqlarini rivojlantirib borishda muhim ahamiyatga ega.  

